
Adich, gnedige frawe, so schik ich ewern fiirstlichen gnaden hie mjt ein
cleins ringlein, das han ich an allen heilgen stetten gehabt und angeriirt.
Bit ewer firstlich gnade sulch gering gabe von myr gnediglich zii ent-
pfan und nit den heylgen stetten zii ern ferschmahen lassen, das wyl
ich myjt aller unnttertenikeit umb ewer fiirstlich gnade ferdinen. Ich
han auch im heilgen grabe und andern heylgen stetten, da ich am aller
frilesten was, ewern fiirstlichen gnaden mein andechtigs gebet gegen
got myt getteylt. Das han ich ewern fiirstlichen gnaden nit ferhaltten
wollen, uff das sich ewer gnade gegen got draif wys zii fertrosten.
[Paraphe nicht identifizierbar].



